ԱՄՓՈՓԱԹԵՐԹ
 « «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՄԻ ՇԱՐՔ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ քաղաքաշինության կոմիտե
	06.03.2024թ.

	
	N 01/16/3391-2024

	
1.	Նախագծով Ջրառատի միջնակարգ դպրոցի համար ներկայացված գումարից  2,790.0 հազար դրամը և Վաղարշապատի Մովսես Խորենացու անվան N 10 ավագ դպրոցի համար ներկայացված 15,700.0 հազար դրամ գումարը, նախորդ տարվա ընթացքում բյուջեի կատարման շրջանակում ստանձնած պարտավորությունների դիմաց առաջացած պարտքերի մարմանն ուղղվող ծախսերի կատարման նպատակով, նախատեսել որպես գնում չհանդիսացող ծախս (ԳՉԾ), համաձայն ՀՀ կառավարության 2018 թվականի հունիսի 15-ի N 706-Ն որոշմամբ հաստատված կարգի 38-րդ կետի:
2.	 ՀՀ Տավուշի մարզի Դովեղի միջնակարգ դպրոցի մասով անհրաժեշտ է Նախագծում ներառել Կոմիտեի 2024 թվականի փետրվարի 15-ի N 01/16.1/1983-2024 գրությամբ ներկայացված ցուցանիշները:
	Ընդունվել է մասնակի
1․ Համապատասխան փոփոխությունը և լրացումները կաատրվել են










2․ Կոմիտեի 2024 թվականի փետրվարի 15-ի N 01/16.1/1983-2024 գրությամբ ներկայացված ցուցանիշներն ունեն լրացուցիչ քննարկման կարիք։ Հաշվի առնելով 1–ին եռասյակի ավարտին մնացած ժամանակը՝ 307 մլն–ի իրացումը եռամսյակում անիրատեսական է, բացի այդ անհրաժեշտ է հաշվարկել հենապատի կառուցման համար ծախսված գումարները։ Հարցին անդրադարձ կկատարվի 2–րդ եռամսյակում։

	2․ ՀՀ արդարադատության նախարարություն
	06.03.2024թ․

	
	N /27.1/9109-2024

	««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի 3-րդ ենթակետի պարբերություններ համարակալումներն անհրաժեշտ է վերանայել՝ այն համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները:
	Ընդունվել է

	3․ ՀՀ ֆինանսների նախարարություն
	

	
	

	
- առաջարկում ենք Նախագծի 2-րդ կետի 1-ին ենթակետում ներկայացնել կապալի յուրաքանչյուր օբյեկտի կամ օբյեկտների գծով ավելացվող ծավալի չափերը.    
- հանել Նախագծի 2-րդ կետի 2-րդ ենթակետը, նկատի ունենալով, որ եթե կապալառուն սահմանված ժամկետում չի ապահովել աշխատանքների կատարումը, ապա պատվիրատուն կարող է սահմանել աշխատանքների կատարման նոր ժամկետ՝ կապալառուի նկատմամբ կիրառելով պատասխանատվության միջոցներ: Ավելին, Նախագծի ընդունումը հիմնավորող փաստաթուղթը հնարավորություն չի տալիս պատկերացում կազմել պայմանագրով նախատեսված աշխատանքների կատարման  ժամկետի երկարաձգման անհրաժեշտության վերաբերյալ: Ըստ այդ, փաստաթղթի աշխատանքները ավարտված են և խոսքը գնում է մինչև ավարտը կատարված աշխատանքների ճշգրտումների արդյունքում ձևավորված ծավալների դիմաց վճարումներ կատարելու մասին: Պետք է նկատի ունենալ նաև, որ համաձայն կնքված պայմանագրի, այն գործում է, մինչև կողմերի ստանձնած պարտավորությունների ողջ ծավալով կատարումը.
 - առաջարկում ենք Նախագծի ընդունումը հիմնավորող փաստաթղթում բացահայտել հիշյալ կետի 3-րդ ենթակետով նախատեսված պայմանագրերի շրջանակում կատարված աշխատանքների ծավալների առաջացման անհրաժեշտությունը և դրանք մինչև աշխատանքների կատարման ժամկետների ավարտը կատարված չլինելու հանգամանքները:
[bookmark: _GoBack]Միաժամանակ գտնում ենք, որ բացակայում է նախագծի 2-րդ կետի 3-րդ ենթակետի «գ» պարբերության մեջ նշված աշխատանքների կատարման ժամկետը երկարաձգելու թույլտվությունը տալու վերաբերյալ կարգավորում սահմանելու անհրաժեշտությունը, հաշվի առնելով, որ եթե այն առաջացել է լրացուցիչ ծավալների կատարման արդյունքում, ապա դրա համար ենթադրվում է, որ պետք է կնքվի համաձայնագիր՝ սահմանելով աշխատանքների կատարման ժամկետ:
	Ընդունվել է մասնակի
· Լրացումը կատարվել է




· Ժամկետի երկարաձգումը պայմանավորված է ոչ միայն լրացուցիչ աշխատանքների կատարմամբ, այլև այն հանգամանքներով, որ պատվիրատուի կողմից պահանջվել են նաև որոշակի փոփոխություններ, այսինքն աշխատանքների ժամկետի երկարաձգումը կրում է օբյեկտիվ բնույթ։











· Նախագծի հիմնավորման մեջ նշված է, որ ծավալների ավելացման անհրաժեշտությունը պայմանավորված է ավարտական աշխատանքների ժամանակ փաստացի ծավալների ճշգրտմամբ, ինչը միշտ էլ պարզ դառնում աշխատանքների կատարման վերջին ամիսներին և որպեսզի այդ ավելացվող ծավալները ներառվեն պայամնագրում, պետք է փոփոխվի պայմանագրի հավելված կազմող ծավալաթերթը։ Ծավալաթերթի փոփոխման աշխատանքները երկարատև են, ինչի պատճառով էլ ծավալների ավելացումը օբյեկտիվորեն չէր կարող ներառվել պայմանագրում մինչև աշխատանքների ավարտը։






